
PEMBERITAHUAN PERTANYAAN DEWAN NEGARA
MESYUARAT PERTAMA, PENGGAL KETIGA,
PARLIMEN KELIMA BELAS TAHUN 2024

PERTANYAAN : LISAN
DARIPADA :  DATO' JUHANIS BINTI ABD AZIZ
TARIKH : 18 MAC 2024 (ISNIN)

SOALAN

Dato' Juhanis binti Abd Aziz minta MENTERI PENGANGKUTAN
menyatakan sejauh manakah Jabatan Pengangkutan Jalan (JPJ) telah
berjaya menambah kutipan hasil melalui bayaran tender nombor
pendaftaran kenderaan setakat ini.

JAWAPAN

Tuan Yang di-Pertua,

1. Tender nombor pendaftaran kenderaan yang dilaksanakan secara
atas talian iaitu Sistem JPJeBid merupakan medium untuk orang awam
mendapatkan nombor pendaftaran pilihan masing-masing.

2. Rekod kutipan hasil melalui sistem JPJeBid pada tahun 2022
adalah sebanyak RM352,352,362. Manakala bagi tahun 2023 adalah
RM427,434,781 dan tahun 2024 (sehingga Februari) adalah
RM84,320,080.

3. Sumbangan kutipan hasil melalui bayaran tender nombor
pendaftaran kenderaan ini telah menunjukkan peningkatan di antara
16.28% sehingga 187.18% bagi tempoh lima (5) tahun tersebut (2019 -
2023).

4.  Peningkatan tertinggi bagi hasil ini adalah pada tahun 2020
(RM177.94 juta) dengan peningkatan hasil sebanyak 187.18% atau
RM115.98 juta berbanding hasil tahun 2019 (RM61.9 juta) dan tahun
2022 (RM352.35 juta) dengan peningkatan hasil sebanyak 70.29% atau
RM145.44 juta berbanding hasil tahun 2021(RM 206.91 juta)

5. Secara keseluruhannya, pencapaian kutipan hasil nombor
pendaftaran melalui sistem JPJeBid menunjukkan prestasi yang sangat

baik dengan peningkatan peratusan yang telah direkodkan setiap tahun.

Sekian, terima kasih.



